
Skandakrita Vighnaraja Stuti

સ્કન્દકૃતા વિઘ્નરાજસ્તુતિઃ

પયોદધિપયેભવદ્વિકચપુષ્કરૈઃ પુષ્કરં
મદાન્ધકરટિત્વચોવસનપુત્રમિન્દ્રપ્રભમ્ ।
ત્રિપુણ્ડ્રતિલકોજ્વલં દ્વિરદવક્ત્રકુમ્ભોજ્વલં
મહેશજનિમર્ચકં પ્રણતવિઘ્નરાજં સુરાઃ॥ ૪૦॥
સિન્ધૂરદૂર્વાચિતકુમ્ભમૌલિં
ગણ્ડસ્થલીલમ્બિતચામરૌઘમ્ ।
કર્ણાવતંસીકૃતપદ્મકોશં
નમામિ વિઘ્નાર્તિહરં   પ્રસન્નમ્॥ ૪૧॥
કરટજમદધારાગન્ધસન્દોહબન્ધ-
દ્વિજદલિકુલમાલં કર્ણસંવીતતોદ્યૈઃ ।
ભજત નિગમસારં નાગયજ્ઞોપવીતં
પશુપતિવરપુત્રં વિઘ્નરાજન્નતોઽસ્મિ॥ ૪૨॥
સૃણિપરશુકરાબ્જં નૌમિ વિજ્ઞાનહેતું
ગણપતિમગજાન્તઃપ્રેમધારારસાપ્તમ્ ।
ફલકુલગુડમાદ્યં મોદકૌઘપ્રિયં
ત્વાં પશુપતિવરપુત્રન્નૌમિ નાગેન્દ્રવક્ત્રમ્॥ ૪૩॥
આખુવાહમજશૌરિસુરેશૈસ્સિન્ધુરેન્દ્રવદનં મુનિવન્દ્યમ્ ।
વેદવૃન્દનિવહૈસ્સ્તુતમાદ્યં ગદ્યપદ્યવચસા પ્રણતોઽસ્મિ॥ ૪૪॥
॥ ઇતિ શિવરહસ્યાન્તર્ગતે માહેશ્વરાખ્યે સ્કન્દકૃતા વિઘ્નરાજસ્તુતિઃ॥
-॥ શ્રીશિવરહસ્યમ્ । માહેશ્વરાખ્યઃ પ્રથમાંશઃ । અધ્યાયઃ ૯ - જૈગીષવ્યાગમનમ્ । ૪૦-૪૪॥

